
A.L. 503 tal-2011

ATT DWAR L-IMPIEGI U R-RELAZZJONIJIET 
INDUSTRIJALI

(KAP. 452)

Regolamenti ta’ l-2011 li jemendaw ir-Regolamenti dwar il-
Ħarsien tal-Maternità (Impieg) (Emenda Nru. 2)

BIS-SAĦĦA tas-setgħat mogħtija bl-artikoli 10 u 48 (2) tal-
Att dwar l-Impiegi u r-Relazzjonijiet Industrijali, il-Prim Ministru 
għamel dawn ir-regolamenti li ġejjin- 

1.  It-titolu ta’ dawn ir-regolamenti huwa Regolamenti tal-
2011 li jemendaw ir-Regolamenti dwar il-Ħarsien tal-Maternita’ 
(Impieg) (Emenda Nru. 2) u għandhom jinqraw u jiftiehmu ħaġa 
waħda mar-Regolamenti tal-2003 dwar il-Ħarsien tal-Maternità 
(Impieg), hawn iżjed ‘il quddiem imsejħa “ir-regolamenti 
prinċipali”. 

    
2.  Minflok is-subregolament (1) tar-regolament 6 tar-

regolamenti prinċipali għandu  jidħol dan li ġej;  

“6. (1) Impjegata tqila tista’ tapplika għal-leave tal-
maternità għal perjodu mhux interrott ta’ erbatax-il ġimgħa jekk 
tavża lill-prinċipal tagħha skont ir-regolament 8 ta’ dawn ir-
regolamenti u dan il-perjodu mhux interrott għandu jiżdied għal 16 
–il ġimgħa mill-1 ta’ Jannar 2012 u għal 18 –il ġimgħa mill-1 ta’ 
Jannar 2013 ‘il quddiem. 

Iżda l-impjegati li jkunu bil-leave tal-maternità fl-1 ta’ 
Jannar 2012, għandhom ikunu awtomatikament intitolati li jgawdu 
l-leave tal-maternità għal perjodu mhux interrott ta’ 16 –il ġimgħa, 
anke jekk l-istess leave tal-maternità beda qabel l-1 ta’ Jannar 
2012:

Iżda wkoll illi l-impjegati li jkunu fil-leave tal-maternità 
fl-1 ta’ Jannar 2013, għandhom ikunu awtomatikament intitolati li 
jgawdu l-leave tal-maternità għal perjodu mhux interrott ta’ 18  –il 
ġimgħa, anke jekk l-istess leave tal-maternità beda qabel l-1 ta’ 
Jannar 2013.”.  

Titolu.

A.L. 439 tal-2003.

Jemenda regolament 
6 tar-regolamenti 
prinċipali.

3.  Minflok ir-regolament 7 tar-regolamenti prinċipali 
għandu  jidħol dan li ġej;

“7. Impjegata li qiegħda fuq leave tal-maternità 
għandha tkun intitolata għall-ewwel 14–il ġimgħa ta’ leave 
tal-maternità b’paga sħiħa iżda jekk l-impjegata tagħżel li 
tagħmel użu minn xi leave tal-maternità addizzjonali li jkun 
aktar minn 14-il ġimgħa skont is-subregolament (1) tar-
regolament 6, il-prinċipal m’għandux ikun obbligat li jħallas 
paga għal dawk il-ġimgħat ta’ leave tal-maternità li jkunu 
aktar mill-imsemmija 14-il ġimgħa, mingħajr preġudizzju 
għal kull  benefiċċju relevanti fir-rigward ta’ xi perjodu ta’ 
leave tal-maternità li jkun aktar minn 14-il ġimgħa skont l-Att 
tas-Sigurtà Soċjali li l-impjegata tista’ tkun intitolata għalih 
jekk tagħżel li tagħmel użu mil-leave tal-maternità li jkun 
aktar mill-14-il ġimgħa imħallsin.”.  

4.  Minnufih  wara r-regolament 9 tar-regolamenti prinċipali, 
għandu jidħol dan ir-regolament  ġdid li ġej; 

9A. Minkejja kull dispożizzjoni kontrarja f’xi liġi 
oħra, regolament, ordni, ftehim kollettiv jew f’xi kuntratt 
ta’ servizz, impjegati ma jistgħux jiġu mġiegħla jaħdmu 
sahra:

(a)  matul tqala;

(b)  għal perjodu ta’ 12-il xahar mit-twelid 
tal-wild tiegħu jew tagħha jew mid-data effettiva 
tal-adozzjoni tat-tifel jew tifla tiegħu jew tagħha:-. 

Iżda d-dritt mogħti minn dan ir-regolament 
ma għandux ikun trasferibbli.”. 

Jemenda regolament 
7 tar-regolamenti 
prinċipali. 

Iżid regolament 9A 
ġdid mar-regolamenti 
prinċipali.

“Overtime.


